
მცენარეების შერჩევა  ოზურგეთის ფოლკლორის სახლის ლანდშაფტური კეთილმოწყობისთვის 

მოხდა გურიის კლიმატური თავისებურების  შეასბამისად. ამ შერჩევაზე, რა თქმა უნდა, 

მხატვრულმა ფაქტორებმაც იმოქმედეს. კერძოდ, შენობის არქიტექტურამ განაპირობა მისი 

შესაბამისი მასშტაბის, პროპორციის  ხეების გამოყენება პროექტში. შენობის მძლავრი, ყრუ, 

თეთრი ქვით მოპირკეთებული  ფასადი მშვენიერ ფონს უქმნის ლიქვიდამბარს, მძლავრ ხეს, 

რომლის სიმაღლე ზრდასრულ ასაკში 25 მ აღწევს. გარდა მასშტაბისა, ეს ხე ფოთლების 

შეფერილობით არაჩვეულებრივი ფერების ლაქებს ქმნის შემოდგომაზე და ზამთარში მეტად 

საინტერესო მერქანს აჩენს. ვინაიდან ლიქვიდამბარი ფოთოლმცვენია, ზამთარში ფასადი 

მთლად რომ არ გაშიშვლდეს, კომპოზიციაში ჩავრთეთ აგრეთვე მარადმწვანე მაგნოლია, 

რომელიც მშვენივრად ერგება ადგილობრივ პირობებს. გარდა ამისა მისი თეთრი ყვავილები 

შენობის არქიტექტურას სავსებით შეესაბამება. რაც ეხება ფერებს, ყველა შერჩეული მცენარის 

ყვავილი თეთრია და ყვავილობის ხანგრძლივობითაც გამოირჩევა. მათ შორის ნიადაგსაფარი 

ვარდი, რომელიც გართხმულ ღვიებთან ერთად ფერდობების გასამაგრებლად და 

დასამშვენებლად გამოვიყენეთ. ხოლო კომპოზიციებში ჩართული თეთრი ვარდი აისბერგი, 

ცნობილია თავის ხანგრძლივი და უხვი ყვავილობით, ზოგჯერ იანვრის თვეშიც კი. 

მასივად დარგული მცენარეთა კომპოზიციები შეესაბმებიან თანამედროვე ტენდენციებს 

ლანდსაფტის დიზაინში. წინა ფასადის გაყოლებაზე სკამებთან ახლოს, ქოთნებით ბამბუკი არის 

შერჩეული. 

ტერსის გადაწყვეტა ამ ადგილის ფუნქციურმა დატვირთვამ განაპირობა. ურბანული ბაღი, 

რომელიც აქ გაშენდა შეკრების ადგილს წარმოადგენს, სადაც შეიძლება ჩატარდეს 

პრეზენტაციები და საღამოები. ტერასის იატაკის მოპირკეთება ტრავერტინით არის 

გათვალისწინებული. ცენტრალური მოცულობა, რომელიც მონუმენტს წარმოადგენს დაიფარება 

სიმწვანით- მცოცავე მსწრაფლმზარდი პართენოცისუსი მალე დაფარავს მის ზედაპირს და მწვანე 

გეომეტრიული ფორმები საინტერესო ფონს შექმნის აქ გაშენებული ბაღისთვის. 

გათვალისწინებულია რამოდენიმე საჩრდილობელი- ხეივნის სახით და დასაჯდომი 

ადგილისთვის. მცენარეები სხვადსახვა სიმაღლის ქოთნებში განლაგდებიან.სანათების 

განაწილება ხელს უწყობს მყუდრო და უსაფრთხო გარემოს შექმნას. აქ გატვალისწინებულია 

როგორც გადაადგილებისთვის აუცილებელი განათება, ასევე დეკორატიული შენათება, რაც 

ღამის ბაღს მეტად მიმზიდველს გახდის. 

ახალი ტექნილოგიები გვაძლევენ საშუალებას ტერასაზე გაზონის მონაკვეთებიც შევქმნათ.  

ფიტოსპორუმი (Pittosporum tobirra nanum) არის მარადმწვანე მრავალწლიანი ბუჩქი, რომელსაც
ძლიერი თვისებები ახასიათებს და ამიტომ ხშირად გამოიყენება ლანდშაფტურ პროექტებში.
უყვარს მზე ან ნახევარჩრდილი. სჭირდება იშვიათად მორწყვა. იზრდება 1-3 მ. სიმაღლის.

ბამბუკი (Phillostachis )მრავალწლიანი ბალახოვანი მცენარეა, რომელიც სწრაფად იზრდება.
გარდა სხვა უამრავი დადებითი მხარისა, ბამბუკი ქმნის ლამაზ მწვანე კედელს, რომელიც
იდეალურია ხედის დასაფარად.

გლიცინია(Wisteria ) წარმოადგენს მრავალწლიან მხვიარა ფორმის უხვადმოყვავილე ბუჩქს,
რომელიც სწრაფად იზრდება და ყვავილობს გაზაფხულზე. აქვს თეთრი ულამაზესი ყვავილი.

მაგნოლია (Magnolia Grandiflora)მარადმწვანე მცენარეა, ულამაზესი დიდი, თეთრი,
განსაკუთრებულად სურნელოვანი ყვავილებით. მაგნოლია მაისიდან ოქტომბრამდე ყვავილობს.
ხასიათდება სინათლისა და ტენიანობისადმი საშუალო მოთხოვნილებით. უძლებს ძლიერ ქარს,
რადგან აქვს მძლავრი ფესვთა სისტემა.

მისკანტუსი (Miscanthus Nippon) ბალახოვანი ოჯახის წარმომადგენელია. იგი დეკორატიული
მცენარეა და გააჩნია ძაფისებრი ფოთლები, რომლებიც შემოდგომაზე სტაფილოსფერი ხდება,
ხოლო ზაფხულში - ვერცხლისფერი.

პართენოცისუსი (Parthenocissus Quinquefolia) წარმოადგენს მრავალწლიან ფოთოლმცვენ ლიანას.
იზრდება ძალიან სწრაფად, ჩრდილს კარგად იტანს, უძლებს ყინვას, კარგად იტანს ურბანულ
დაბინძურებასაც. გარდა ამისა, პართენოცისუსი სეზონის ცვალებადობის საოცარ სურათს ქმნის
კედელზე. მისი მწვანე ფოთლები ფერს იცვლის შემოდგომაზე და ხდება წითელი.

ამბრის ხე (Liquidambar stiraciflua) სიმაღლეში 25მ-ს აღწევს, უყვარს მზე და წყალი, ამიტომ
ხშირად გვხვდება მდინარეებთან ახლოს. ლიქვიდამბარი ფოთლოვანი ხეა, მისი ფოთლები
შემოდგომაზე ფერადია.

გორტენზიას (Hydrangia paniculata Polar Bear) გააჩნია დიდი, სავსე თეთრი ყვავილები.
გორტენზია სიმაღლეში 1,5მ.-ს აღწევს, ხოლო მისი სიგანე- 1,2მ. მას სჭირდება ნოყიერი ნესტიანი
ნიადაგი. კარგად ხარობს მზიან და ნახევრად ჩრდილიან ადგილებში.

გართხმული ღვია (Juniperus horisontalis Andorra Compacta) მარადმწვანე წიწვოვანი ბუჩქია,
ნადაგზე გართხმული, ხავერდოვანი ხალიჩის ეფექტით. მისი მუქი მწვანე ფერის წიწვნარი
ზამთარში იღებს ვერცხლისფერ შეფერილობას. ზრდასრული მცენარის მაქსიმალური სიმაღლეა
0,5 მ. დიამეტრი მაქსიმუმ 2,5მ. ღვია ადვილი მოსავლელია.

ნიადაგსაფარი ვარდი იზრდება დაბალი და ფარავს ნიადაგს თავისი სიმწვანითა და ბევრი
ყვავილით. უყვარს მზე ან ნახევრად ჩრდილი. ყვავილის ფერი: თეთრი.

ვარდი (Iceberg) არის ბუჩქოვანი თეთრი ვარდი, რომლის სიმაღლეა 1,2მ. ხოლო სიგანე- 1მ. მისი
ფოთლები პატარა, ღია მწვანე და პრიალაა. ყვავილის დიამეტრი არის დაახლოებით 5სმ.

Note



პამპასის ბალახი (Cortaderia Selloana) არის ორნამენტული ბალახი. მისი ღეროების სიმაღლე 2-3
მ.-ს აღწევს. აქვს გრძელი, ხაზოვანი ფოთლები და დიდი, მოვერცხლისფრო ყვავილედი.
ყვავილობს შემოდგომაზე.

